
KORXONANI BOSHQARISH SAMARADORLIGINI 
OSHIRISH YO‘LLARI
Nazarov Sherzod Abdusattor o‘g‘li
Infratuzilmani saqlash va rivojlantirish 
departamenti muhandisi

Annotatsiya: Ushbu boshqaruv jarayonlarini optimallashtirish, resurslarning samarali taqsimoti va ishlab chiqarishni 
takomillashtirish uchun zamonaviy innovatsiyalarni qo‘llash usullari tahlil qilingan. Shuningdek, raqamli texnologiyalar, 
avtomatizatsiya, va intellektual boshqaruv tizimlari orqali korxonaning ish faoliyatini yaxshilashga doir takliflar kelti-
rilgan. Innovatsion yondashuvlardan samarali foydalanish orqali korxonaning raqobatbardoshligini oshirish, bozordagi 
mavqeini mustahkamlash va umumiy samaradorlikni kuchaytirish imkoniyatlari yoritilgan. Mazkur tadqiqot korxonalarning 
zamonaviy boshqaruv mexanizmlarini qo‘llash orqali samaradorlikni oshirishga qaratilgan amaliyotlarni chuqur o‘rga-
nishga yo‘naltirilgan bo‘lib, innovatsiyalarni joriy etish orqali iqtisodiy va moliyaviy ko‘rsatkichlarni yaxshilashga qaratilgan 
tavsiyalarni ham o‘z ichiga oladi.

Kalit soʻzlar: korxonani boshqarish, samaradorlik, innovatsion strategiya, innovatsion yondashuvlar, raqobat muhiti, 
korxona raqobatbardoshligi.
Abstract: .: The methods of optimizing these management processes, efficient allocation of resources and the use of 
modern innovations to improve production were analyzed. Proposals were also made to improve the efficiency of the 
enterprise using digital technologies, automation and intelligent control systems. Thanks to the effective use of innovative 
approaches, the possibilities of increasing the competitiveness of the enterprise, strengthening its position in the market 
and increasing overall efficiency are revealed. This study is aimed at an in-depth study of practices aimed at improving 
efficiency through the use of modern enterprise management mechanisms, and also includes recommendations aimed at 
improving economic and financial performance through innovation.

Key words: enterprise management, efficiency, innovative strategy, innovative approaches, competitive environment, 
competitiveness of the enterprise.
Аннотация: Были проанализированы методы оптимизaции этих процессов управления, эффективного распреде-
ления ресурсов и применения современных инновatsiй для улучшения производства. Также были внесены пред-
ложения по повышению эффективности работы предприятия с помощью цифровых технологий, автоматизaции и 
интеллектуальных систем управления. Благодаря эффективному использованию инновaционных подходов рас-
крываются возможности повышения конкурентоспособности предприятия, укрепления его позиций на рынке и 
повышения общей эффективности. Данное исследование направлено на углубленное изучение практик, направ-
ленных на повышение эффективности за счет применения современных механизмов управления предприятиями, 
а также включает рекомендaции, направленные на улучшение экономических и финансовых показателей за счет 
внедрения инновatsiй.

Ключевые слова: управление предприятием, эффективность, инновaционная стратегия, инновaционные под-
ходы, конкурентная среда, конкурентоспособность предприятия.

K I R I S H
Bugungi kunda jahon iqtisodiyotidagi tezkor o‘zgarishlar va texnologik taraqqiyot korxonalarni yangi inno-

vatsion yechimlardan foydalanishga majbur qilmoqda. Shunday sharoitda, boshqaruv samaradorligini oshirish 
uchun innovatsion yondashuvlarning rolini chuqur tahlil qilish va ulardan samarali foydalanish mexanizmlarini 
yaratish dolzarb masalaga aylanmoqda.

Innovatsion yondashuvlardan foydalanish orqali korxonalar o‘z ishlab chiqarish jarayonlarini optimallash-
tirish, resurslardan samarali foydalanish va ishchilarning mehnat unumdorligini oshirish imkoniga ega bo‘ladi. 
Bunday yondashuvlar nafaqat ishlab chiqarish jarayonlarini avtomatizatsiya qilish, balki strategik rejalashti-
rish, marketing, moliya va boshqa boshqaruv sohalarida ham samarali yechimlarni yaratishga imkon beradi. 
Masa lan, raqamli texnologiyalar va sun’iy intellektdan foydalanish orqali ma’lumotlarni tezkor va aniq tahlil 
qilish, qarorlar qabul qilish jarayonini yaxshilash va bozordagi o‘zgarishlarga tezkor javob qaytarish mumkin.

Korxonani boshqarishda innovatsion yondashuvlardan foydalanish mexanizmlarini joriy etish, shuningdek, 
korxona ichki madaniyatining o‘zgarishiga ham olib keladi. Yangi texnologiyalar va ishlash uslublarining joriy 
etilishi xodimlarning malakasini oshirishni, ularni yangi ish shart-sharoitlariga moslashtirishni talab qiladi. 

Bunda, ta’lim va malaka oshirish dasturlarini joriy etish orqali xodimlarning innovatsion yondashuvlarga tayyor-
ligini ta’minlash zarur.

Innovatsion yondashuvlardan foydalanish mexanizmlari korxonaning moliyaviy samaradorligini ham yax-
shilash imkoniyatini yaratadi. Jumladan, biznes jarayonlarning avtomatizatsiyasi, operatsiyalarning qisqarti-
rili shi va ishlab chiqarish xarajatlarining kamayishi natijasida moliyaviy resurslardan yanada samarali foydala-
nish imkoni paydo bo‘ladi. Bu esa o‘z navbatida korxonaning umumiy raqobatbardoshligini oshirish va bozorda 
barqarorlikka erishish uchun muhim asos yaratadi.

A D A B I Y O T L A R  T A H L I L I
M.Shumpeterning ta’kidlashicha, iqtisodiy rivojlanishning asosiy manbai innovatsiyalardan iborat bo‘lib, 

korxonalar o‘z faoliyati samaradorligini oshirish uchun innovatsion strategiyalarni faol ravishda qo‘llashlari zarur. 
Uning nazariyasiga ko‘ra, innovatsiyalarni joriy qilish raqobatbardoshlikni saqlab qolish va iqtisodiy o‘sishni 
ta’minlashning muhim sharti hisoblanadi.

A.Porterning strategik boshqaruv nazariyasida innovatsiyalar muhim o‘rin tutadi. Uning fikricha, korxo-
nalarning samaradorligi ularning raqobatbardoshlik ustunliklarini yaratish va saqlashga bevosita bog‘liq bo‘lib, 
innovatsion yondashuvlar ushbu maqsadga erishishda asosiy vosita sifatida namoyon bo‘ladi.

P.Druker o‘z tadqiqotlarida innovatsiyalarni korxonani rivojlantirish va samaradorligini oshirishning asosiy 
drayveri sifatida ko‘rib chiqadi. U innovatsiyalarni strategik rejalashtirish va boshqaruv jarayonidagi hal qiluvchi 
omil sifatida talqin qiladi.

K.Kristensenning «parokanda innovatsiyalar» nazariyasiga ko‘ra, korxonalar tez sur’atlarda o‘zgaruvchan 
texnologik muhitda raqobatbardoshlikni saqlab qolish uchun o‘z faoliyat modellarini doimiy ravishda qayta ko‘rib 
chiqib, innovatsion texnologiyalarni joriy qilishlari zarur. J.Gelbreytning fikricha, innovatsiyalar korxonalarga 
o‘zlarining ijtimoiy mas’uliyatini oshirish va ijtimoiy barqarorlikni ta’minlash imkonini beradi. Uning nazariyasiga 
ko‘ra, innovatsion yondashuvlar orqali korxonalar o‘z faoliyatini ijtimoiy-iqtisodiy ehtiyojlarga mos ravishda 
yo‘naltirishlari lozim. Penrouzning tadqiqotlarida innovatsiyalar korxonaning samaradorligini oshirishdagi hal 
qiluvchi omil sifatida e’tirof etiladi. Uning nazariy tahliliga ko‘ra, innovatsion strategiyalar korxonaning resurs-
laridan samarali foydalanishni va ularning o‘sish salohiyatini oshirishni ta’minlaydi. Xemelning ilmiy ishlarida 
innovatsion yondashuvlarning boshqaruv jarayonidagi ahamiyati keng tadqiq etilgan. U innovatsiyalarning 
samaradorlikka ta’sirini o‘rganishni boshqaruv nazariyasining kelgusi rivojlanishi uchun muhim yo‘nalish deb 
hisoblaydi.

T A D Q I Q O T  M E T O D O L O G I YA S I 
Ushbu maqolada boshqaruv jarayonlarini optimallashtirish, resurslarning samarali taqsimoti va ishlab 

chiqarishni takomillashtirishning nazariy-ilmiy asoslarini sharhlash, statistik kuzatish, statistik guruhlash, jadval 
va grafiklar, statistik ko’rsatkichlar, statistik taqqoslash, induskiya va deduksiya, ilmiy abstraksiyalash kabi usul-
lardan foydalanilgan. 

T A H L I L  V A  N A T I J A L A R
Milliy korxonalarning samarali faoliyat yuritishi ko‘p jihatdan ularning raqobatbardoshlik darajasi va innovat-

sion salohiyatiga bevosita bog‘liqligi, hozirda yirik korxonalarda innovatsion jarayonlarni strategik boshqarish 
va raqobat muhitini shakllantirish bilan bog‘liq muammolarni tadqiq etish muhim ahamiyatga ega ekanligidan 
dalolat beradi.

Hozirgi kunda faoliyat ko‘rsatayotgan turli shakldagi korxonalar milliy iqtisodiyotning istiqbolini belgilashda 
katta ahamiyatga ega bo‘lib, ishlab chiqarish ko‘lamini kengaytirish, yangi ish o‘rinlarini yaratish borasida muhim 
ijtimoiy-iqtisodiy funksiyalarni bajarmoqda. Ammo korxonalarda innovatsion jarayonlarni strategik boshqarish 
tizimining sustligi korxonalarning raqobatbardoshligini oshirish mexanizmlarini samarali tashkil etishga, unga 
ichki va tashqi investitsiyalarni jalb etishni kengaytirishga, istiqbolli innovatsion loyihalarni amalga oshirish va 
shu kabi boshqa ustuvor vazifalarni hal etishni kechiktirmoqda.

Tahlillarimiz shuni ko‘rsatadiki, korxonalarda innovatsion jarayonlarning rivojlantirish strategiyasini ishlab 
chiqish milliy iqtisodiyotning raqobatchilik muhitini vujudga kelishini ta’minlaydi. Natijada iqtisodiyotdagi tarkibiy 
o‘zgarishlarning mazmuni nafaqat boyitiladi, balki ijtimoiy-iqtisodiy nuqtayi nazardan samarali bo‘lgan xo‘jalik 
yuritish faoliyati, tarmoq va sohalarning keng hamda har tomonlama rivojlanishi uchun zamin yaratiladi. Ishlab 
chiqarish va iste’moldagi turli yakka hukmronlik holatlariga barham berilib, korxona mablag‘lari va boshqa 
resurslarning samarali taqsimlanishi va harakatchanligi ortadi.

Rivojlangan mamlakatlar tajribasidan ma’lumki, ixtiyoriy davlatda ishlab chiqarilayotgan tovar va 
xizmatlarning raqobatbardoshligi o‘sha davlatda yaratilgan qulay ishbilarmonlik va biznes muhitiga bog‘liq 
bo‘ladi.

2023-yilda Shveysariyaning Davos shahrida o‘tkazilgan 42- an’anaviy Jahon iqtisodiy forumida Dunyo 
mamlakatlarining “Global raqobatbardoshlik” to‘g‘risidagi hisoboti chop etildi. Mazkur hisobot ma’lumotlariga 
ko‘ra, Shveysariya 2018 yildan buyon 5 yil mobaynida “Global raqobatbardoshlik” to‘g‘risidagi reytingda 1-o‘rinni 
egallab kelmoqda. Reytingning birinchi uchligidagi mamlakatlar oldingi yilga nisbatan o‘z holatlarini o‘zgartir-
magan. Reytingda Shveysariya (1), Singapur (2) va Finlyandiya (3) o‘rinlarni egallashgan.

1-jadval. Jahonning eng raqobatbardosh mamlakatlar reytingi.

№ Mamlakatlar
Reyting

O‘zgarish
2023-yil 2022-yil

1. Shveysariya 1 1 0

2. Singapur 2 2 0

3. Finlyandiya 3 3 0

4. Germaniya 4 6 +2

5. AQSH 5 7 +2

6. Shvetsiya 6 4 -2

7. Gonkong 7 9 +2

8. Gollandiya 8 5 -3

9. Yaponiya 9 10 +1

10. Buyuk Britaniya 10 8 -2

1-jadval ma’lumotlariga ko‘ra, jahonning eng raqobatbardosh mamlakatlar reytingi o‘nligida Yevropa mam-
lakatlari yuqori ustunlikka ega. Mazkur birinchi o‘nlikka kirgan mamlakatlarning 3 tasi Osiyo qit’asiga to‘g‘ri 
keladi. Bulardan, Singapur (2), Gonkong (7) va Yaponiya (9) o‘rinlarni band etgan. Mazkur hisobotda AQSHlari 
so‘nggi to‘rt yil ichida o‘z holatini 2 punktga ko‘tarishga erishgan. MDH mamlakatlari ichida Ozarbayjon (39;+7) 
yuqori ko‘rsatkichga ega bo‘lib, oldingi yilga nisbatan 7 punktga ko‘tarilgan. Bunday ijobiy o‘zgarishlar Gruziya 
(72;+5), Armaniston (79;+3), Qirg‘iziston (121; +6) kabi davlatlarning ko‘rsatkichlarida ham kuzatilgan. Ukraina 
esa (84;-11) mazkur reytingda oldingi yilga nisbatan 11 punkt pasaygan. Shuni ta’kidlash joizki, mazkur birinchi 
o‘nlikka kirgan mamlakatlarda innovatsiya va kuchli institutsional muhit darajasi keyingi besh yilda sezilarli 
ravishda yaxshilangan.

Demak, faoliyat yuritayotgan firma, korxona, tashkilot va korporatsiyalarning raqobatbardoshligi mam-
lakatning monopoliyaga qarshi kurash va raqobat muhitini yaxshilash tizimini samarali ishlashiga bog‘liq. Shu 
bilan birga milliy iqtisodiyotning raqobatbardoshligi xususiy mulkchilikning rivojlanganlik darajasi, uni davlat 
tomonidan kafolatlash tizimi hamda mamlakatning innovatsion siyosati va kuchli institutsional muhit darajasi-
ning yuqoriligi bilan ham belgilanadi.

Davlatimiz tomonidan Jahon iqtisodiy forumi qabul qilgan global raqobatbardoshlik indeksiga kiruvchi  
12 ta guruhga oid omillar asosda O‘zbekistonning boshqa mamlakatlarga nisbatan raqobatbardoshlik dara-
jasini oshirish bo‘yicha istiqbolli dasturlar ishlab chiqildi. Natijada milliy iqtisodiyotning raqobatbardoshlik dara-
jasini baholashda makroiqtisodiy vaziyat (jon boshiga to‘g‘ri keluvchi YAIM, YAIM deflyatori, ishsizlik darajasi), 
davlat institutlari sifati (xususiy mulk himoyasi indeksi, monetar siyosat erkinligi, kredit tashkilotlari, bojxona 
xizmatlari sifati), inson omili (umr ko‘rish uzunligi, o‘lim darajasi, 10000 kishiga nisbatan sil bilan kasallanish 
darajasi, boshlang‘ich maktab qamrovi darajasi), innovatsion salohiyat (korxonalar asosiy fondlarini yangilash, 
fan-texnika yutuqlarini amaliyotga tatbiq etish, ishlab chiqarishni texnologik jihatdan qayta qurollantirish, inno-
vatsiyaviy loyihalarni amalga oshirish, inson kapitaliga yo‘naltirilayotgan investitsiya va qo‘yilmalar salmog‘i) 
kabi ko‘rsatkichlarni yaxshilashga erishildi.

X U L O S A  V A  T A K L I F L A R
- Yuqoridagi tahlillardan ko‘rinadiki, makroiqtisodiy ko‘lamda milliy iqtisodiyotning raqobatbardoshligini 

oshirish, mamlakatning innovatsion salohiyatini yaxshilash maqsadida ijobiy natijalarga erishilgan. Lekin kor-
xonalarda moddiy-texnika bazasining holati va bozorda mahsulotlarning raqobatga dosh bera olmasligi inno-
vatsion jarayonlarni strategik boshqarishda ayrim muammolar mavjudligidan dalolat beradi.

- Olib borilgan tadqiqotlarning ko‘rsatishicha, korxonalarda innovatsion jarayonlarni strategik boshqarishda 
quyidagi asosiy muammolarga e’tibor qaratish lozim:

- birinchidan, mamlakatimiz bir qator fundamental fan sohalarida katta salohiyatga ega, ammo ushbu salo-
hiyatni ishlab chiqarish bilan bog‘langan holda ishga solish mexanizmi yaratilmagan;

- ikkinchidan, real sektor korxonalarning innovatsiyalarni qabul qilish jarayonini past darajada qolayotgan-
ligi korxonalarda ilg‘or texnologiyalarga bo‘lgan talabning sustlashishiga olib kelmoqda

- uchinchidan, qulay ishbilarmonlik va biznes muhitini yaratish borasida kamchiliklarning mavjudligi korxo-
nalar raqobatbardoshligini oshirishga salbiy ta’sir ko‘rsatmoqda.

